
ᐊᕙᑕᐅᑉ ᐊᖓᔪᕐᖃᐅᑎᓂᒃ 
ᐃᒥᐅᒐᖃᑎᖃᕐᓂᖓ ᑮᓇᐅᔭᓕᐅᕋᓱᐊᕐᓂᒧᑦ

ᐲᑦᕆᔅ ᑎᐊ ᐅᖄᔪᖅ 
ᕿᑎᓐᖑᓯᐅᑎᐅᑦᓱᓂ 
ᑐᓴᕐᓂᔮᕋᑦᓴᓕᐊᕕᓂᕐᒥᑕ ᒥᑦᓵᓄᑦ

ᐊᐅᒫᒡᒌᕕᐅᑉ 
ᑕᑯᒥᓇᕐᑐᓕᐅᕐᑎᓂᒃ/
ᑐᓴᕐᓂᑐᓕᐅᕐᑎᓂᒃ 
ᑮᓇᐅᔭᑎᒍᑦ 
ᐃᑲᔪᕐᓯᓂᕆᓲᖓ

ᕿᑲᓐᖏᑐᖅ ᓇᓪᓕᓂᖅ, 
ᐃᓕᓴᐱ ᐁᓯᒃ

ᑕᑯᓐᓇᕋᑦᓴᓕᐊᕕᓂᕐᒥᑦ “ᑲᐅᑦᔭᔫᕐᒥᑦ” ᓇᓪᓕᑳᕐᑕᕕᓂᖅ: 
ᓱᓕᔪᓐᖑᐊᓕᐅᕐᑑᒃ ᐃᓖᓇ ᓇᓴᖅ ᐊᒻᒪᓗ ᑳᑎ ᑕᕐᕿᐊᐱᒃ 
ᐱᓯᒪᑦᓱᑎᒃ ᓄᓇᕕᒻᒥᐅᑦ ᓱᓕᔪᓐᖑᐊᓕᐅᕐᕕᖓᓐᓂᑦ

p.4-5

p.8

p.7

p.7

p.6

p.2-3
ᖁᓪᓕᓴᔭᒥᒃ ᓴᓇᓐᖑᐊᒋᐅᕐᓴᑐᑦ
(© ᐊᑦᔨᓕᐅᕆᔪᕕᓂᖅ: ᓵᒥ ᑲᓪᓚᒃ)

ᐃᓐᖏᓗᑦᑖᑎᐅᑉ ᒥᑦᓵᓄᑦ

ᑐᓴᕋᑦᓭᑦ ᖃᐅᔨᔭᐅᓕᐅᒥᑎᑦ- 
ᓯᒐᓱᐊᕐᓃᓗ

ᐊᐅᒫᒡᒌᕕᒃ 
ᓄᓇᕕᒻᒥ ᑕᑯᒥᓇᕐᑐᓕᐅᕐᑏᑦ, 
ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᓗ 
ᑐᕐᖃᑕᕐᕕᖓᑦ

ᑐᓴᕋᑦᓭᑦ | ᓯᕗᓪᓖᖓᑦ | ᓯᕗᓪᓕᐹᖅ

2013-ᒥ ᐃᓚᒌᓴᐅᑉ 
ᓴᓇᓐᖑᐊᓕᐅᑦᔨᑎᑦᓯᓂᖓ: 
ᐅᓂᒃᑳᑐᐊᕐᓃᑐᓂᒃ

ᐱᓕᐅᑦᔨᕋᕐᓂᖅ

ᑐᒃᓯᕋᕐᓂᖅ 
ᐱᓇᓱᐊᕐᑕᐅᒍᒪᒐᔭᓐᖑᐊᑐᓂᒃ

ᐊᕐᕌᒍᑕᒫᕐᓯᐅᑎᒥᒃ 
ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ 
ᐃᓕᓐᓂᐊᑎᑕᐅᓂᖓ ᑲᖏᕐᓱᒥ

“ᖃᓄᖅ ᑐᑭᖃᕐᑎᑌᑦ 
ᓄᓇᖃᕐᖄᓯᒪᔪᖅ 2000-ᐁᑦ 
ᐊᕐᕌᒍᖏᓐᓃᓕᕐᑎᓗᑕ?”

ᐊᕙᑕᖅ ᓯᕗᓪᓕᐹᑦᓯᐊᒥᒃ ᑮᓇᐅᔭᓕᐅᕋᓱᐊᕐᓂᖃᓚᐅᔪᕗᖅ ᖃᐅᔨᔭᐅᓕᐅᒥᒋᐊᕐᓱᓂᓗ 
ᒧᓐᑐᔨᐊᑉ ᑕᑯᔭᒐᖃᕐᕕᒪᕆᖓᓐᓂ ᑎᓯᐱᕆ 5-ᒥ.



ᐊᕙᑕᖅ ᐅᖄᖃᑎᖃᕈᓐᓇᓯᓚᐅᔪᔪᖅ ᓵᒥ ᑲᓪᓚᒥᒃ 
ᒪᑭᕝᕕᒥᐅᒥᒃ ᑐᑭᓯᒋᐊᕐᕕᒋᑦᓱᒍ ᐱᑦᓯᐊᓂᕕᓂᖓᓂᒃ 
ᐊᕐᕌᒍᑕᒫᕐᓯᐅᑎᒥᒃ ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ 
ᑲᑎᒪᓂᐊᕈᓯᖃᕐᓂᖓᓂ ᑲᖏᕐᓱᒥ: 

ᐅᕙᖓ (ᓵᒥ ᑲᓪᓚᒃ) ᐊᑕᐅᑦᓯᑰᕐᑎᓯᔨᐅᓚᐅᔪᕗᖓ 
ᑲᒪᒋᔭᖃᕐᓱᖓᓗ ᐊᕐᕌᒍᑕᒫᕐᓯᐅᑎᒥᒃ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐅᕐᑏᑦ ᑲᑎᒪᓂᐊᕈᓯᖃᕐᓂᖓᓂ 2012-
ᒥ ᑲᖏᕐᓱᒥ, ᓄᕕᐱᕆ 2-ᒥᑦ 15-ᒧᑦ. ᑕᒪᓐᓇ 
ᑮᓇᐅᔭᖃᕐᑎᑕᐅᓚᐅᔪᔪᖅ ᑲᔪᓯᔪᒥᒃ ᑮᓇᐅᔭᖃᕐᑎᓯᓲᖑᒻᒪᑕ 
Canadian Heritage-ᑯᑦ ᑮᓇᐅᔦᑦ ᐊᐅᓚᑕᐅᓲᖑᑎᓪᓗᒋᑦ 
ᒪᑭᕝᕕᒧᑦ, ᑮᓇᐅᔭᖃᕐᑎᓯᒐᓛᐱᖃᑕᐅᒻᒥᑎᓪᓗᒍ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᓇᓱᒐᖃᕐᓂᒧᑦ 
ᐃᓕᓐᓂᐊᓂᕐᒧᓗ ᐱᒍᑦᔨᕕᖓ. ᑕᕝᕙᓂ ᐊᕐᕌᒍᕐᒥ 
ᑮᓇᐅᔭᕐᑖᕆᓲᕗᑦ ᐃᑭᓪᓕᒋᐊᕐᑕᐅᒪᓕᕐᓂᖏᓐᓄᑦ, 
ᐃᓕᓐᓂᐊᑎᑦᓯᒍᓐᓇᓚᐅᔪᔪᒍᑦ ᐅᓄᕐᓂᐸᐅᑎᓪᓗᒋᑦ 36-
ᓂᒃ ᐃᓄᑐᐃᓐᓇᐅᓱᑎᒃ ᑕᑯᒥᓇᕐᑐᓕᐅᕐᑎᓂᒃ, ᐊᒻᒪᓗ 
ᑖᒃᑯᓇᓐᖓᑦ 33 ᐱᔭᕇᓚᐅᔪᔪᑦ ᑕᑯᒥᓇᕐᑐᓕᐅᕐᓂᒧᑦ 
ᐃᓕᓐᓂᐊᑎᑕᐅᒍᑎᒥᓂᒃ, ᓯᑕᒪᓂᒃ ᐃᓕᓐᓂᐊᑎᑦᓯᔨᖃᕐᓱᑎᒃ. 
ᑕᑯᒥᓇᕐᑐᓕᐅᕐᓂᒧᑦ ᑲᑎᒪᓂᐊᕈᓯᐅᓲᑦ 
ᐊᑐᐃᓐᓇᕈᕐᑎᑕᐅᕙᓪᓕᐊᓯᓲᑦ ᔫᓂᐅᑉ ᑕᕐᕿᖓᓂ, 
(ᑕᕝᕙᓂ ᐊᕐᕌᒍᕐᒥ) ᑲᑎᒪᓂᐊᕈᓯᖃᓪᓚᕆᖃᑦᑕᓚᐅᔪᔪᑦ 
ᖁᓕᓪᓗ ᒪᕐᕈᓘᓂ ᐱᓇᓱᓐᓇᐅᔪᓂ ᐅᓪᓗᓂ. ᖃᐅᑕᒫᑦ 
ᐃᓕᓐᓂᐊᑎᑕᐅᕙᒃᑲᓗᐊᕐᓱᑎᒃ, ᐱᓇᓱᐊᕈᓯᓕᒫᒥ 9-ᒥᑦ 
5-ᒧᑦ, ᐊᓪᓕᑐᑦ ᐃᓚᐅᑎᓐᓇᒋᑦ, ᐃᓕᓐᓂᐊᑎᑕᐅᔪᑦ 
ᐱᓇᓱᐊᒍᓐᓇᓯᖃᑦᑕᓚᐅᔪᒻᒥᔪᑦ ᐱᓇᓱᓐᓇᐅᒍᓐᓀᓕᕐᑎᓗᒍ 
ᐱᔪᓐᓇᑕᕐᒥᓂᒃ ᐊᒥᕐᖄᖃᑎᒌᑦᓱᑎᒃ; ᐊᑯᓃᑦᔭᖏᑦᑐᓂᒃ 
ᐃᓕᓐᓂᐊᑎᑕᐅᓚᐅᔪᒻᒥᔪᑦ ᑕᑕᕐᓯᑐᐃᓂᕐᒥᒃ 
ᑮᓇᐅᔭᕐᑖᕋᓱᐊᕈᑎᓂᒃ ᓄᓇᕕᒻᒥ ᑐᓴᕐᓂᑐᓕᐅᕐᑏᑦ/
ᑕᑯᒥᓇᕐᑐᓕᐅᕐᑏᑦ ᑐᕐᖃᑕᕐᕕᖓᓐᓂᑦ, 
ᓇᑭᓗ ᓂᐅᕕᖃᑦᑕᑐᑦᓴᐅᒪᖔᑕ ᑎᑭᓭᓗᑎᓗ 
ᑕᑯᒥᓇᕐᑐᓕᐅᕈᑎᑦᓴᓂᒃ. 

ᑕᑯᒥᓇᕐᑐᓕᐊᕕᓂᕐᓂᒃ ᑕᑯᑦᓴᐅᑎᑦᓯᓂᖃᓚᐅᔪᔪᖅ 
ᑭᖑᓪᓕᐹᒥᒃ ᐃᓕᓐᓂᐊᑎᑕᐅᒌᑐᐊᕐᒪᑕ ᓂᕆᒻᒫᓂᖃᕐᓱᓂᓗ 
ᐊᒻᒪᓗ ᑲᖏᕐᓱᒥᐅᑦ ᑐᓴᕐᓂᔮᕐᑎᓯᑎᓪᓗᒋᑦ. ᑌᒪᓐᖓᓂᑦ 
ᐱᓇᓱᐊᕐᑕᐅᓲᖑᓂᕐᐹᖅ ᑖᒃᑯᐊ ᒪᕐᕉᒃ ᐱᓇᓱᐊᕈᓰᒃ 
ᐃᓗᐊᓂ ᑕᑯᑦᓴᐅᑎᑦᓯᓂᖅ ᑌᑰᓇ ᑕᑯᒥᓇᕐᑐᓕᐊᕕᓂᓕᒫᑦ 
ᑖᒃᑯᓈᓐᓂ ᒪᕐᕉᓂ ᐱᓇᓱᐊᕈᓰᓐᓂ ᑕᑯᑦᓴᐅᑎᑕᐅᑎᓪᓗᒋᑦ 
ᓂᐅᕐᕈᓯᕐᑕᐅᓱᑎᓗ; ᐃᓕᓐᓂᐊᑎᑕᐅᔪᕕᓃᑦ 
ᐁᑦᑐᑐᕐᑕᐅᓚᐅᔪᔪᖅ ᐃᓕᓐᓂᐊᕇᕐᓂᒥᓄᑦ ᐃᓕᑕᕆᔭᐅᒍᑎᒥᒃ. 
ᖁᕕᐊᓲᓯᖃᕐᑕᐅᑎᓚᐅᔪᔪᑦ ᓵᓚᖃᐅᑎᑖᖃᑦᑕᓱᑎᓗ 
ᐃᓕᓐᓂᐊᑎᑕᐅᔪᕕᓃᑦ, ᑲᖏᕐᓱᒥᐅᑦ ᐱᓇᓱᕝᕕᐅᔪᐃᓪᓗ.
ᐃᓱᒪᔪᖓᓕ ᑌᒣᑦᑐᐃᑦ ᑕᑯᒥᓇᕐᑐᓕᐅᕐᓂᒧᑦ 

ᑕᑯᒥᓇᕐᑐᓕᐅᕐᑏᑦ ᑕᑯᒥᓇᕐᑐᓕᐊᕕᓂᖏᑦ ᑕᑯᑦᓴᐅᑎᑕᐅᔪᑦ 
ᑲᑎᒪᓂᐊᕈᓯᖃᑲᑦᑕᕇᕐᒪᑦ

ᑲᑎᒪᓂᐊᕈᓯᖃᕐᐸᓃᑦ ᐊᑑᑎᓗᑭᔭᐅᔪᑦᓴᐅᑎᓪᓗᒋᑦ ᐃᓕᓐᓂᐊᑎᑕᐅᔪᑦᓴᒫᑦ ᐃᑭᑦᑑᒐᓗᐊᕐᐸᑕ 
ᐊᒥᓲᒐᓗᐊᕐᐸᑕᓘᓐᓃᑦ ᑕᑯᒥᓇᕐᑐᓕᐅᕐᓂᒨᓕᖓᔪᑦ ᑲᑎᒪᓂᐊᕈᓰᑦ ᐱᐅᔪᖔᑎᒍᑦ 
ᓱᕐᕃᓂᖃᓲᖑᒻᒪᑕ ᐱᕙᓪᓕᐊᒐᓱᐊᓕᕐᑐᓂᒃ ᐱᓯᑎᐅᕕᖃᓕᕇᕐᑐᓂᓗ ᐃᓄᑐᐃᓐᓇᐅᓱᑎᒃ 
ᑕᑯᒥᓇᕐᑐᓕᐅᕐᑎᓂᒃ, ᓱᕐᕃᓲᒍᒻᒥᓱᑎᓘᕐᒪᑕ ᓄᓇᓕᐅᑉ ᐃᓗᐊᓂ ᓄᓇᕕᓕᒫᒥᓪᓗ 
ᐃᓄᐃᑦ ᑕᑯᒥᓇᕐᑐᓕᐊᕕᓂᖏᑦ ᓈᒻᒪᓈᕐᑐᑯᑦ ᑮᓇᐅᔭᓕᐅᕈᑕᐅᒍᓐᓇᓯᑎᓪᓗᒋᑦ. 
ᐃᓱᒪᓪᓚᕆᑦᑐᖓᓕ ᑲᑎᓂᐊᕈᓯᐅᖃᑦᑕᓚᐅᔪᔪᑦ ᐱᑦᓯᐊᓚᐅᔪᒋᐊᖏᓐᓂᒃ, ᑕᒫᑦᓯᐊᖅ 
ᐃᓕᓐᓂᐊᑎᑦᓯᒋᐊᖃᓕᑐᐊᕈᑦᑕ ᐊᒥᕐᖄᖃᑎᒌᓪᓗᑕᓗ ᐱᔪᓐᓇᓂᕆᓕᕐᑕᑎᓂᒃ 
ᐃᓕᓐᓂᐊᑎᑕᐅᑎᓗᒋᓪᓗ ᑕᑯᒥᓇᕐᑐᓕᐅᕆᐅᕐᓴᑐᑦ ᑕᑯᒥᓇᕐᑐᓕᐅᕐᓯᑎᐅᓕᕇᕐᑐᓗ; ᐱᐅᔪᑎᒍᑦ 
ᓱᕐᕃᓂᖃᓲᑦ ᐃᒻᒥᑯᐊᕐᑎᓱᑎᒃ ᑕᑯᒥᓇᕐᑐᓕᐅᕐᑎᓂᒃ ᐊᒻᒪᓗ ᐃᓂᕐᓯᒍᓐᓇᓂᖏᓐᓂᒃ 
ᑕᑯᒥᓇᕐᑐᓂᒃ. 

ᓴᓇᓐᖑᐊᓂᖅ,
ᑕᑯᒥᓇᕐᑐᓕᐅᕐᓂᖅ 
ᒫᒃ ᑎᕐᑎᓗᒃ
ᔪᐊᓇᓯ ᑫᑦᑕᖅ
ᔪᐊᓇᓯ ᑲᓪᓚᒃ
ᐱᐊᑦᓯ ᑯᑖᖅ
ᓕᓯ ᐃᐳ-ᔪᐊᒃ
ᐸᐅᓗᓯ ᒥᑉᐱᒐᖅ
ᒫᑭ ᑭᐊᑌᓐᓇᖅ
ᐄᓓ ᑐ. ᑯᐊᓐᓇᓈᖅ
ᒨᓱᓯ ᓇᓗᐃᔪᖅ
ᑭᓗᐸ ᐃᓄᑉᐸᖅ
ᐱᑕ ᐋᓇᖃᑕᒃ
ᓄᐊᒪ ᐋᑕᒥ

ᒥᕐᓱᓂᖅ
ᕉᓯ ᕌᓂ ᐹᑦᑐᔨᑦᔅ
ᓯᐊᔭ ᒧᐊᑲ
ᑎᕇᓯ ᐅᔮᐳᑦᓴᓐ
ᓕᐊ ᑲᓪᓚᒃ
ᐋᓂ ᓯᒥᐅᓂ
ᑌᔮᓐ ᑳᑦᐳᐊ
ᒥᓕᓐᑕ ᕿᑭ
ᑭᑎ ᑯᐊᑕ
ᓕᓯ ᓯᕗᐊᕌᐱᒃ
ᒫᑭ ᑯᓗᓛᖅ
ᑲᔅᑏᓇ ᓯᓅᐸ ᐊᕐᓇᑐᖅ
ᓗᐃᓴ ᔩᐊᑦᔅ

ᐸᑎᑦᑎᒐᓕᐅᕐᓂᖅ
ᐄᕙ ᑯᓗᓛᖅ ᖃᓴᓪᓗᐊᖅ
ᐹᓴ ᒪᖏᐅᖅ
ᓯᐊᔭ ᐁᓐᓇᓕᒃ
ᓯᐊᔭ ᐅᓱᐊᕐᔪᒃ
ᓘᓯ ᖃᐅᒃᑫ
ᕕᒃᑑᔨᐊ ᓘᑲᓯ
ᓯᐊᓯ ᖁᖏᐊᖅ ᔫᓐᔅ
ᐱᑕ ᑯᕙᓗᒃ
ᐋᓚᔅ ᓘᑲᓯ

ᐊᕐᕌᒍᑕᒫᕐᓯᐅᑎᒥᒃ 
ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ 
ᐃᓕᓐᓂᐊᑎᑕᐅᓂᖓ ᑲᖏᕐᓱᒥ



ᑕᑯᒥᓇᕐᑐᓕᐅᕐᓂᒧᑦ ᑲᑎᒪᓂᐊᕈᓯᕐᓂ ᐃᓚᐅᔪᕕᓃᑦ 
ᑕᑯᑦᓴᐅᑎᑦᓯᕕᒻᒦᑐᑦ

ᓴᓇᓐᖑᐊᓯᒪᔪᑦ ᑕᑯᑦᓴᐅᑎᑕᐅᔪᑦ

ᒥᕐᓱᕆᐅᕐᓴᑐᑦ

ᒥᓕᓐᑕ ᕿᑭ, ᑰᑦᔪᐊᒥᐅᖅ
ᐅᖃᓚᐅᕐᑐᒍᒪᑫᓐᓇᖁᖓ ᐊᒥᓲᓐᖏᑐᓂᐅᓐᓃᑦ, ᖃᓄᖅ 
ᐃᓕᓐᓂᐊᓂᕆᖃᑦᑕᓚᐅᕐᑕᕗᑦ ᐱᐅᔪᓪᓗᑐᐊᓘᒋᐊᖓ, ᖃᓄᖅ 
ᐱᒻᒪᕆᐅᑎᒋᒻᒪᖔᑦ ᑌᒣᑦᑐᓂᒃ ᐱᕕᑦᓴᖃᕐᑎᑕᐅᒋᐊᖅ, 
ᖃᓄᖅ ᑕᒪᒃᑯᐊ ᐃᓕᓐᓂᐊᑎᑦᓯᓃᑦ ᓈᒻᒪᓈᕐᑐᑯᑦ 
ᑲᑎᑎᑦᓯᓚᖀᓲᒍᒻᒪᖔᑕ ᐃᓄᑐᖃᕐᓂᒃ ᐃᓅᓱᑦᑐᓂᓗ, 
ᐊᒥᓱᕐᔪᐊᓂᒃ ᐅᖃᐅᓯᑦᓴᖃᕐᑐᖓ, ᖃᓄᖅ ᐃᓕᑦᓯᓚᐅᔪᒻᒪᖔᕐᒪ 
ᒥᕐᓱᒋᐊᒥᒃ ᐊᒫᕈᑎᒍᓗᑐᐃᓐᓇᐅᖏᑦᑐᒥᒃ, 
ᑭᓯᐊᓂᓗᑦᑕᐅᖅ ᑕᑯᒋᐅᓚᕿᓚᐅᔪᔪᖓ ᓄᓇᓕᐅᒻᒥᔪᒥᒃ, 
ᑐᓴᕆᐅᓚᐅᔪᔪᖓ ᐅᖄᒍᓯᕆᓐᖏᑕᕋᓂᒃ, 
ᐃᓅᖃᑎᖃᑦᓯᐊᑐᐃᓐᓇᓯᖃᑦᑕᓚᐅᔪᔪᖓ ᑭᓇᓕᒫᒃᑯᓂᒃ, 
ᑕᑯᒋᐅᕐᑕᑲᓂᒃ ᐱᖃᓐᓈᑖᕆᓚᕿᑦᓱᒋᑦ, ᑕᑯᓚᐅᔪᔪᖓ ᖃᓄᖅ 
ᐃᓄᑐᙯᑦ ᐱᓇᓱᐊᖃᑎᒌᓲᒍᒻᒪᖔᑕ, ᐊᕗᖓᓕᒫᑦᓯᐊᖅ 
ᐅᖄᒍᓐᓇᑐᖓ...

ᐸᐅᓗᓯ ᓴᐅᕈᒃ, ᓯᓵᓯᐱᒥᐅᖅ
ᐊᓕᐊᒋᔭᖃᓚᐅᔪᕗᖓ ᐃᓕᓐᓂᐊᕆᐊᖅ ᑲᖏᕐᓱᒥ, 
ᑐᖓᓕᕆᓕᕐᑕᖓᓂᒃ ᐃᓕᓐᓂᐊᓂᖃᓚᐅᔪᔪᖓ. 
ᑕᑯᓯᒪᔭᒃᑲᓂᒃ ᑕᑭᒋᐊᓪᓚᕆᐊᒥᒃ ᓇᑯᓚᐅᔪᕗᖅ 
ᑕᑯᓚᐅᕐᓯᒪᓐᖏᑕᒃᑲᓂᓗ ᑕᑯᒋᐅᕐᓱᖓ. ᐊᒥᓱᒐᓛᓂᒃ 
ᐃᓕᑦᓯᓚᐅᔪᔪᖓ ᓇᕐᔪᐃᑦ ᒥᑦᓵᓅᓕᖓᔪᓂᒃ, ᖃᓄᖅ 
ᓇᑲᑎᕐᑕᐅᓲᒍᒻᒪᖔᑕ ᑑᒐᔮᑦ ᐅᒥᒡᒣᓗ ᓇᕐᔪᖏᑦ. 
ᐊᕐᓀᑦ ᐃᓚᖓᑦ ᐱᓯᑎᓐᖑᓚᐅᔪᔪᖅ ᐱᓇᓱᒋᐊᒥᒃ 
ᑐᒃᑐᐃᑦ ᓇᕐᔪᖏᓐᓂᒃ. ᐱᐅᑦᓴᒪᕆᓚᐅᔪᒻᒥᓱᖓ ᐊᖑᑏᑦ 
ᐃᓚᖓᑕ ᑲᒥᐊᐱᓕᐊᕕᓂᖏᓐᓂᒃ, ᐊᒻᒪᓗ ᐱᖃᓐᓈᕋᓄᑦ 
ᑭᓗᐸ ᐃᓄᑉᐸᒧᑦ ᐃᓕᑦᓯᑎᑕᐅᒐᓛᐱᓚᐅᔪᒻᒥᓱᖓ 
ᖁᓪᓕᓴᔭᒥᒃ ᓴᓇᓐᖑᐊᕈᓯᕐᓂᒃ. ᑌᒪᓐᖓᓕᒫᑦᓯᐊᖅ 
ᐱᐅᔫᓲᖅ ᐃᓕᑦᓯᐸᒋᐊᖅ ᓱᓇᑐᐃᓐᓇᓂᒃ ᓄᑖᓂᒃ 
ᑕᑯᒥᓇᕐᑐᓕᐅᕐᓂᒨᓕᖓᔪᓂᒃ. 

ᑮᓇᐅᔦᑦ ᓇᑲᑎᕐᑕᐅᒪᕆᓚᐅᔪᑎᓪᓗᒋᑦ 
ᐊᑭᓕᑦᓴᑖᑐᐃᓐᓇᕆᐊᖃᓕᕐᓂᒥᓄᓪᓗ, ᐊᕙᑕᖅ 
ᐱᐅᓯᑐᖃᓕᕆᕕᒃ ᐃᑭᓪᓕᑎᕆᒋᐊᖃᓕᓚᐅᔪᕗᖅ 
ᑮᓇᐅᔭᕐᑐᓂᕆᓲᒥᓂᒃ ᐊᕙᑕᕐᒥᓗ ᐱᓇᓱᑦᑎᓕᒫᑦ 
ᒪᓂᑐᐃᓐᓇᓕᓚᐅᔪᑦᓱᑎᒃ ᑮᓇᐅᔭᑎᒍᑦ 
ᖃᓄᐃᓘᕐᑕᐅᓂᐊᕋᓗᐊᕈᑎᒃ. 1980-ᒥᓂᑦ, ᐊᕙᑕᖅ 
ᐊᔪᐃᓐᓇᐅᔨᕙᑦᑐᖅ ᐊᓯᐅᖏᓐᓇᑎᑦᓯᑌᓕᒐᓱᐊᕐᓱᓂ 
ᖃᐅᔨᔭᐅᓕᐅᒥᑎᑦᓯᒐᓱᐊᕐᓱᓂᓗ ᐃᓄᐃᑦ 
ᐃᓗᕐᕈᓯᖓᓂᒃ, ᑌᒣᒻᒪᑦ ᑖᒃᑯᐊ ᓇᑲᑎᕆᓂᐅᓚᐅᔪᔪᑦ 
ᐱᓀᓗᑦᓰᓯᒪᓗᐊᓐᖑᐊᐸᑦᑐᑦ ᑲᔪᓯᑎᑦᓯᒐᓱᐊᕐᓂᒥᒃ 
ᓇᑲᑎᕐᑕᐅᓗᐊᕌᓗᒍᓐᓀᑎᓪᓗᒋᑦ ᐱᓇᓱᐊᕐᑕᐅᓲᑦ, 
ᐆᑦᑑᑎᒋᓗᒍ ᐅᖃᐅᓯᕐᒥᒃ ᐊᓯᐅᖏᓐᓇᑎᑦᓯᑌᓕᓂᖅ, 
ᐃᑦᓴᓂᑕᕐᓂᐊᓂᖅ, ᐁᑲᑦᑕᕈᓐᓇᓂᖅ ᐱᓇᓱᐊᕐᑕᐅᓯᒪᑦᓱᑎᒃ 
ᓄᐊᑕᐅᒪᔪᓄᑦ ᐊᑐᐊᒐᑦᓴᑯᕕᒻᒧᓗ, ᑭᖑᕚᕇᑦᑐᓕᕆᓂᖅ 
ᐊᒻᒪᓗ ᓴᐳᒻᒥᓯᒪᓂᖅ ᖃᐅᔨᔭᐅᑎᑦᓯᓂᓗ ᓄᓇᕕᒻᒥᐅᑦ 
ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ ᒥᑦᓵᓄᐊᖓᔪᓂᒃ.

ᐊᕙᑕᖅ ᓯᕗᓪᓕᐹᑦᓯᐊᒥᒃ ᑮᓇᐅᔭᓕᐅᕋᓱᐊᕐᓂᖃᓚᐅᔪᕗᖅ ᖃᐅᔨᔭᐅᓕᐅᒥᒋᐊᕐᓱᓂᓗ 
ᒧᓐᑐᔨᐊᑉ ᑕᑯᔭᒐᖃᕐᕕᒪᕆᖓᓐᓂ ᑎᓯᐱᕆ 5-ᒥ; ᐅᓐᓄᓴᒥ ᓂᐸᖃᓐᖏᑑᑦᓱᑎᒃ 
ᓂᐅᕕᐊᕆᒍᒪᔭᕐᒥᓂᒃ ᐊᑭᕆᓐᓂᐸᐅᓕᐅᑎᓚᐅᔪᔪᑦ, ᐅᖄᔪᖃᕐᑎᓗᒍ ᐊᑭᕆᓐᓂᐸᐅᑎᓪᓗᒍ 
ᓂᐅᕕᓕᐅᑦᔨᓚᐅᔪᒻᒥᔪᑦ ᐊᒻᒪᓗ ᐅᖄᑎᓪᓗᒋᑦ ᐃᓄᐃᑦ ᐱᓂᐊᕐᓂᓕᕆᔩᑦ ᐊᒻᒪᓗ 
ᑕᑯᓐᓇᐅᔮᕐᑕᐅᑎᓪᓗᒋᑦ ᐊᑦᔨᒌᓐᖏᑐᑦ ᐃᓐᖏᖑᐊᓲᑦ, ᓱᓕᔪᓐᖑᐊᓕᐅᓲᑦ ᐊᓯᖏᓪᓗ. 
ᐃᓚᐅᓚᐅᔪᔪᑦ ᑕᑯᓐᓇᐅᔮᕐᑕᐅᔪᓂ ᑖᓂᓯᓲᑦ Hip Hop-ᑎᑐᑦ ᑖᓂᓯᕐᑎᓗᒋᑦ ᐃᓅᓱᑦᑐᐃᑦ 
ᑰᑦᔪᐊᒥᐅᑦ ᐱᓯᒪᔪᑦ “ᐱᕙᓪᓕᐊᓂᖅ”-ᒥᑦ, ᐃᓕᓐᓂᐊᑎᑕᕕᓂᐅᑦᓱᑎᒃ Blue Print 4 Life-ᑯᓄᑦ 
ᐊᒻᒪᓗ ᐃᓐᖏᓗᑦᑖᓚᐅᔪᒻᒥᔪᖅ ᖃᐅᔨᒻᒫᕆᔭᐅᑦᓯᐊᓱᓂ ᐃᓐᖏᓗᑦᑖᑎ-ᐃᓐᖏᕋᑦᓴᓕᐅᕐᑎ 
ᐃᓕᓴᐱ ᐁᓯᒃ. ᑌᑰᓇᑦᓭᓇᖅ ᑕᑯᓐᓇᐅᔮᕐᑕᐅᓚᐅᔪᒻᒥᔪᖅ ᓱᓕᔪᓐᖑᐊᓕᐊᕕᓂᖅ “ᑲᐅᑦᔭᔫᖅ” 
ᓱᓕᔪᓐᖑᐊᓕᐊᕕᓂᐅᑦᓱᓂ ᓄᓇᕕᒻᒥ ᐃᓅᓱᑦᑐᓄᑦ ᓱᓕᔪᓐᖑᐊᓕᐅᕐᑎᓄᑦ ᐊᒻᒪᓗ 
ᐅᖃᑦᓯᐊᖑᐊᕈᓯᕐᒥᒃ ᐅᖄᓚᐅᔪᒻᒥᓱᓂ ᑕᕐᕋᓕᒃ ᐹᑦᑐᔨᑦᔅ, ᐅᓐᓄᓴ ᐅᖃᕐᑎᐅᓚᐅᔪᔪᖅ. 

ᑮᓇᐅᔭᓕᐅᕋᓱᐊᕐᓂᒧᑦ ᐊᔪᐃᓐᓇᐅᔨᔪᕕᓃᑦ: Yvan Loubier, Jean-Francois Arteau, ᓵᓕ ᐋᕐᖓᖅ, ᑕᕐᕋᓕᒃ ᐹᑦᑐᔨᑦᔅ, Donat Savoie, Leandre
 Gervais, Michel Poulette, Robert Frechette. ᓄᐃᑕᓐᖏᑐᖅ Guy St-Julien 

ᐊᕙᑕᐅᑉ ᐊᖓᔪᕐᖃᐅᑎᓂᒃ 
ᐃᒥᐅᒐᖃᑎᖃᕐᓂᖓ 
ᑮᓇᐅᔭᓕᐅᕋᓱᐊᕐᓂᒧᑦ

ᐃᓕᓴᐱ ᐁᓯᒃ 
ᑐᓴᕐᓂᔮᕐᑎᓯᖃᑎᖏᓪᓗ

ᒥᓂ ᐃᑎᓪᓗᐃ ᐊᒻᒪᓗ 
ᔨᓂ ᓄᓐᖓᖅ, ᐊᕙᑕᐅᑉ 
ᑲᑎᒪᔨᖏᓐᓄᑦ ᐃᓚᐅᔫᒃ 

Karim BenDriss ᐊᒻᒪᓗ ᑕᕐᕋᓕᒃ ᐹᑦᑐᔨᑦᔅ ᐅᖄᔨᒋᔭᐅᔫᒃ 
ᓇᓕᕆᓐᓂᐹᓂᒃ ᓂᐅᕕᕋᓱᐊᕐᑐᓂ 

ᖄᓇ ᑐᒃᑑ ᐊᒻᒪᓗ ᐄᕙ 
ᐊᕐᓇᑐᖅ, ᑲᑎᕕᒃᑯᑦ 
ᐃᓪᓗᓕᕆᔨᒻᒪᕆᖁᑎᖏᑎᒍᑦ 
ᐃᓚᐅᔫᒃ ᐱᕙᓪᓕᐊᓂᖅ Hip 
Hop-ᒧᑦ

ᐲᑦᕆᔅ ᑎᐊ  ᓄᓇᕕᒻᒥᐅᒍᑦᓱᓂ ᐃᓐᖏᓗᑦᑖᑎ-ᐃᓐᖏᕋᑦᓴᓕᐅᕐᑎ 
ᑐᓴᕐᓂᔮᕐᑕᐅᒍᒪᓂᕐᐸᐅᖃᑕᐅᕗᖅ. ᐲᑦᕆᔅ ᖁᐊᕐᑕᒥᐅᔭᐅᑦᓱᓂ ᒫᓐᓇᐅᑎᓗᒍ 
ᒧᓐᑐᔨᐊᒥᐅᖑᓕᕐᑐᖅ ᑖᕙᓂᓗ ᐱᓇᓱᒐᖃᕐᓱᓂ. ᐃᓐᖏᓗᑦᑖᑎᐅᓂᕐᒥᒃ ᐱᒋᐊᓚᐅᕐᓯᒪᑦᓱᓂ 
ᐊᑯᓂᑲᓪᓚᐅᓕᕐᑐᖅ, ᐲᑦᕆᔅ ᓱᖏᐅᓯᒪᑦᓯᐊᑐᐃᓐᓇᓕᕐᑐᖅ ᑐᓴᕐᓂᔮᕋᑦᓴᓕᐅᕐᓂᒥᒃ, ᐊᒻᒪᓗ 
ᐱᔪᓐᓇᑐᓪᓚᕆᐅᓂᖓ ᐊᔪᐃᓐᓇᓲᒍᓂᖓᓗ ᑐᓴᕐᓂᔮᕐᑎᓯᓂᕐᒥᒃ ᑕᑯᑦᓴᓯᐊᖑᕙᑦᑐᖅ 
ᐱᓇᓱᐊᕐᓯᒪᓕᕐᑕᓕᒫᖏᓐᓂ. ᓱᕐᖁᐃᓚᕆᑦᑐᒥᒃ ᐃᓐᖏᓗᑦᑖᑎᓪᓗᒍ ᑕᑯᓐᓇᐅᔮᕋᑦᓴᐅᓂᕐᐸᐅᒐᒥ, 
ᐱᓯᑎᓪᓗᑐᐊᓘᑦᓱᓂ ᐃᓐᖏᖑᐊᕐᓂᕆᓲᖓ ᑲᑦᓱᙰᑦᑐᒥᒃ ᑐᓵᔭᐅᒍᒪᑦᓯᐊᓲᖅ 
ᓂᕐᑐᑕᐅᒻᒪᕆᑦᓱᓂᓗ. ᐲᑦᕆᔅ ᐅᐱᒍᓲᓯᕐᑕᐅᓯᒪᔪᖅ ᑐᓴᕐᓂᔮᕋᑦᓴᓕᐅᕐᓂᕕᓂᕐᒥᓄᑦ 
ᐱᑦᓯᐊᓯᒪᓂᕐᐸᐅᓱᓂ ᐃᓄᐃᑦ ᐃᓗᕐᕈᓯᑐᖃᖓᑎᒎᕐᑐᒥᒃ ᑐᓴᕐᓂᔮᕋᑦᓴᓕᐅᕐᓂᕕᓂᖓᓄᑦ 
ᓄᓇᖃᕐᖄᓯᒪᔪᑦ ᑐᓴᕐᓂᔮᕐᑎᓯᓂᕐᒧᑦ ᐅᐱᒍᓲᓯᕐᑕᐅᑎᓗᒋᑦ 2006-ᒥ ᓯᕗᓪᓕᐹᑦᓯᐊᒥᒃ 
ᑐᓴᕐᓂᔮᕋᑦᓴᓕᐅᕐᓂᕕᓂᖓᓄᑦ ᐊᑎᓕᒻᒥᒃ Just Bea-ᒥᒃ. ᒫᓐᓇᐅᑎᓗᒍ ᐲᑦᕆᔅ 
ᐱᖓᓱᓂᒃ ᑐᓴᕐᓂᔮᕋᑦᓴᓕᐅᕐᓯᒪᔪᖅ ᓯᑕᒪᐅᒍᑎᖓᓂᓪᓗ ᐱᓇᓱᐊᕐᓱᓂ. ᐊᐅᒫᒡᒌᕕᒻᒥᐅᑦ 
ᐅᖄᖃᑎᖃᑲᓪᓛᐱᓚᐅᔪᕗᑦ ᐲᑦᕆᔅ-ᒥᒃ ᑐᓴᕋᓱᐊᕐᓱᑎᒃ ᐱᓇᓱᐊᕐᑕᖏᑦᑕ ᒥᑦᓵᓄᐊᖓᔪᓂᒃ:

ᖃᑦᓯᓂ ᐊᕐᕌᒍᕐᓂ ᐃᓐᖏᓗᑦᑖᓲᖑᓕᕐᕿᑦ?
ᓯᕗᓪᓕᐹᑦᓯᐊᒥ ᑕᑯᓐᓇᐅᔮᕐᑕᐅᓱᖓ ᐃᓐᖏᓗᑦᑖᓚᐅᕐᓯᒪᕗᖓ ᖁᓕᓪᓗ ᑕᓪᓕᒪᓪᓘᓂᒃ 
ᐊᕐᕌᒍᖃᓕᕐᓱᖓ. ᐅᓪᓗᒥ ᑐᓴᕐᓂᔮᕐᑎᓯᖃᑎᖃᓲᖑᓕᕐᑐᖓ ᒪᕐᕉᓂ ᐊᕐᕌᒎᓐᓂ ᓇᑉᐸᒥᓪᓗ.

ᑮᓇᐅᔭᕐᑖᑎᑕᐅᓚᐅᔪᒐᕕᑦ ᐊᐅᒫᒡᒌᕕᐅᑉ ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ 
ᑐᕐᖃᑕᕐᕕᖓᓐᓂᑦ ᓄᑖᒥᒃ ᑐᓴᕐᓂᔮᕋᑦᓴᓕᐅᕈᑎᑦᓴᓂᐅᕕᑦ, ᑕᒪᓐᓇᓖ ᖃᓄᐃᓕᖓᓕᕐᖃ? 
ᖃᖓᓗ ᓂᕆᐅᓯᓇᐅᕕᑕ ᑐᓴᕐᓂᔮᕋᑦᓴᓕᐊᕕᓂᕐᓂᐅᕕᑦ? 

ᐃᓐᖏᓗᑦᑖᑎᐅᑉ ᒥᑦᓵᓄᑦ

ᑮᓇᐅᔭᕐᑖᑎᑕᐅᓯᒪᔪᖓ ᐱᒍᒪᔭᕕᓂᕐᒪ ᓇᑉᐸᑐᐃᓐᓇᖏᓐᓂᒃ 
ᐃᓗᐃᑦᑐᒥᒃ ᓂᐱᑦᓴᔭᒥᒃ ᓂᐱᓕᐅᒍᒪᓚᖓᑐᐊᕈᒪ. 
ᑎᓯᐱᕆᐅᑉ ᑕᕐᕿᖓᓂ ᖃᕆᐊᕈᓗᒻᒥ ᐃᓐᖏᓗᑦᑖᓗᖓ 
ᓂᐱᓕᐅᕆᐊᓐᖓᓛᕐᑐᖓ ᑌᒣᒻᒪᑦ ᑮᓇᐅᔦᑦ 
ᓂᖏᐅᓯᐊᕆᓚᐅᔪᔭᓕᒫᒃᑲ ᑕᒪᑦᓱᒧᖓ ᐊᑐᓛᕐᓂᐊᑐᑦ. 
ᐱᓇᓱᐊᕈᓯᐅᓛᕐᑐᒥ ᑐᓴᕐᓂᔮᕐᑎᓯᖃᑎᒋᓲᒃᑲ ᖃᕆᐊᕈᓗᒻᒥ 
ᐱᓐᖑᐊᑎᓪᓗᒋᑦ ᓂᐱᓕᐅᕐᑕᐅᓛᕐᓂᐊᒥᔪᑦ 
ᓂᐱᑦᓴᔭᓕᐅᓛᕐᓱᑎᓗ ᔭᓄᐊᕆᐅᑉ ᑕᕐᕿᖓᓂ. 
ᑐᓴᕐᓂᔮᕋᑦᓴᓕᐊᕕᓂᕗᑦ ᐃᒻᒪᖄ 2013 ᐅᐱᕐᖓᓴᖓᓂ 
ᓂᐅᕕᐊᑦᓴᖑᓛᕐᓂᐊᑐᖅ.

ᑌᒪᓐᖓᓂᑦ ᓂᐱᓕᐅᓚᐅᔪᑎᓪᓗᑎᑦ ᕿᑎᓐᖑᓯᐅᑎᒥᒃ 
ᑐᓴᕐᓂᔮᕋᑦᓴᒥᒃ, ᑐᓴᕐᓂᔮᕋᑦᓴᓕᐊᕕᓃᑦ 
ᑐᓵᔭᐅᒍᒪᔪᐹᓘᖃᑦᑕᒪᑦ ᓄᓇᕕᒻᒥᐅᓄᑦ, ᐊᒻᒪᓗ 
ᐅᓪᓗᒥᓪᓗᐊᒍᑎᓗᒍ ᐊᓪᓛᑦ ᓂᐱᓕᐊᕕᓃᑦ 
ᓂᑦᔮᑎᑕᐅᒍᓇᖅ! ᐅᖃᐅᑎᒐᓛᐱᓚᐅᓐᖓ ᖃᓄᖅ 
ᑐᓴᕐᓂᔮᕋᑦᓴᓕᐅᒍᓐᓇᓯᓐᓂᒪᖔᑉᐱᑦ?
ᕿᑎᓐᖑᓯᐅᑎᒃ ᑐᓴᕐᓂᔮᕋᑦᓴᓕᐊᕆᓚᐅᔪᔭᕋ ᐃᓅᓯᓕᒫᕋᓂᑦ 
ᐱᓇᓱᐊᕈᒪᓯᒪᔭᕋ. ᑐᓴᕐᓂᔮᕋᑦᓴᓕᐊᕕᓂᒃᑲᓂᒃ ᑲᒪᔨᒋᓲᕋ 
TJ Plenty ᓂᐱᓕᐅᕐᓯᒪᔪᖅ ᑐᓴᕐᓂᔮᕋᑦᓴᓕᐅᕐᓂᒧᑦ 
ᐱᓐᖑᐊᕈᑎᓕᒫᓂᒃ. Neila Berkin ᐅᖓᑖᓂᐅᕙᓪᓓᔪᖅ 
ᐃᓐᖏᓗᑦᑖᖃᑕᐅᑎᓪᓗᒍ ᐊᒻᒪᓗ ᓃᓂᒐᕐᓱᓂ 
ᓂᐱᓕᐅᕐᑕᐅᒪᒻᒥᔪᖅ. ᑐᓴᕐᓂᔮᕋᑦᓴᖅ ᐊᑎᓕᒃ “Christmas 
Time Without You” ᑐᓴᕐᓂᔮᕋᑦᓴᓕᐊᖑᒋᐊᓐᖑᓯᒪᔪᖅ 
ᑲᒪᔨᒻᒪ ᐅᖃᐅᓯᓕᐅᕐᑕᕕᓂᕆᑕᖓᓂᐅᒃ ᐊᒻᒪᓗ 
ᐊᐱᕆᓚᐅᔪᑦᓱᒫᖓ ᓂᐱᓕᐊᕆᒍᓐᓇᒪᖔᒃᑯ. 
ᕿᐱᓗᒐᓛᓐᓇᖓ ᐊᖏᓚᐅᔪᔭᕋ. ᐃᓄᒃᑎᑑᓕᕐᑎᓚᐅᔪᔭᕋ 
ᓂᑦᔭᓗᑦᑖᕈᓯᖅ “Christmas Time is Here”. ᐃᓄᒃᑎᑑᕐᑎᓗᒋᒃ 
ᓂᐱᓕᐅᕈᒪᓚᐅᔪᔪᖓ “ᐅᓐᓄᐊᖅ ᐅᐱᓐᓇᖅ”-ᒥᒃ ᐊᒻᒪᓗ 
“ᐅᓪᓗᕆᐊᖅ ᖃᐅᒪᕗᖅ ᐅᓐᓄᐊᒥ”-ᒥᒃ ᐃᓄᑐᐃᓐᓇᓄᑦ 
ᕿᑎᓐᖑᓯᐅᑎᑦᓯᐊᕌᓘᔪᕆᒐᒃᑭᒃ ᑖᒃᑯᐊ ᓂᑦᔭᓗᑦᑖᕈᓰᒃ. 

ᓂᐅᕕᕈᓐᓇᑐᑎᑦ ᓂᑦᔭᓗᑦᑖᕈᓯᒥᒃ “An Arctic Christmas”-ᒥᒃ, 
ᐲᑦᕆᔅ ᑎᐊ ᐃᓐᖏᑕᕕᓂᖏᓐᓂᒃ ᖃᕆᑕᐅᔭᒥ iTunes-ᑎᒍᑦ 
ᐊᒻᒪᓗ ᓄᓇᕕᒻᒥ ᑯᐊᐯᑦ ᓂᐅᕕᕐᕕᖏᓐᓂ.

ᐲᑦᕆᔅ ᑎᐊ ᑐᓴᕐᓂᔮᕐᑎᓯᖃᑎᒋᓲᖏᓪᓗ, ᓴᐅᒥᐊᓂᑦ ᑕᓕᕐᐱᐊᓄᑦ: Jordey Tucker, 
Mike Felber, Christopher McCarron, Tyson Schallmann (© ᐊᑦᔨᓕᐅᕆᔪᕕᓂᖅ: 
ᐲᑦᕆᔅ ᑎᐊ)

ᑖᒃᑯᓇᓂ ᑐᓴᕋᑦᓴᓂ 
ᑕᑯᒥᓇᕐᑐᓕᐅᕐᑎᐅᑉ 
ᒥᑦᓵᓄᑦ ᒥᐊᔨ ᐊᕙᑕᕐᒥᒃ ᑮᓇᐅᔭᓂᒃ ᓂᖏᕐᑎᑕᐅᓚᐅᔪᕗᖅ ᑕᕐᕿᓂ 

ᐱᖓᓱᓂ ᒧᓐᑐᔨᐊᒦᑫᓐᓇᕈᑎᑦᓴᖏᓐᓂᒃ ᐱᓇᓱᐊᓲᒥᓄᑦ 
ᖃᐅᔨᔭᐅᑎᒋᐊᕐᑐᓗᓂ ᑕᑯᒥᓇᕐᑐᓕᐅᕐᓂᕆᓲᒥᓂᓗ 
ᐃᓕᓐᓂᐊᕆᐊᓪᓛᒋᐊᕐᑐᓯᒪᑦᓱᓂ. ᐊᐅᒫᒡᒌᕕᐅᑉ 
ᑐᓴᕋᑦᓴᖁᑎᖏᑦ ᓴᕐᕿᑎᑕᐅᓕᕐᒥᐸᑕ, ᒥᐊᔨ ᐸᓂᖓᔭᖅ ᐊᓚᑯ 
ᐅᖄᓛᕐᓂᐊᑐᖅ ᒧᓐᑐᔨᐊᒦᓐᓂᒥᓂ ᐱᐅᓯᕆᖃᑦᑕᓚᐅᔪᔭᒥᓂᒃ. 

ᒥᐊᔨ ᐸᓂᖓᔭᖅ ᐊᓚᑰᑉ ᒥᖑᐊᕐᑕᕕᓂᖓ

ᐲᑦᕆᔅ ᑎᐊ ᐅᖄᔪᖅ ᕿᑎᓐᖑᓯᐅᑎᐅᑦᓱᓂ 
ᑐᓴᕐᓂᔮᕋᑦᓴᓕᐊᕕᓂᕐᒥᑕ ᒥᑦᓵᓄᑦ

ᐊᐅᒫᒡᒌᕕᒃ ᐊᒥᓲᓐᖏᑑᒐᓗᐊᓂᒃ ᑮᓇᐅᔭᓂᒃ 
ᐊᑐᐃᓐᓇᐅᑎᑦᓯᓲᖑᕗᖅ ᓴᐳᒻᒥᒍᑎᑦᓴᓂᒃ ᐃᓄᓐᓂᒃ 
ᑕᑯᒥᓇᕐᑐᓕᐅᕐᑎᓂᒃ, ᑐᓴᕐᓂᑐᓕᐅᕐᑎᓂᒃ ᑮᓇᐅᔭᑎᒍᑦ 
ᐱᓀᓗᑕᖃᒻᒪᕆᓲᒍᒻᒪᑕ ᑕᑯᒥᓇᕐᑐᓕᐅᕈᒪᓕᕋᒥᒃ 
ᑐᓴᕐᓂᑐᓕᐅᕈᒪᓕᕋᒥᓪᓘᓃᑦ. ᑕᑯᒥᓇᕐᑐᓕᐅᕐᑎᐅᑐᐊᕈᕕᒃ, 
ᑐᓴᕐᓂᑐᓕᐅᕐᑎᐅᑐᐊᕈᕕᑦ ᐊᑐᐊᒐᓕᐅᕐᑎᐅᑐᐊᕈᕕᓪᓘᓃᑦ, 
ᑮᓇᐅᔭᓂᒃ ᓂᖏᕐᑎᑕᐅᑐᐃᓐᓇᕆᐊᖃᕐᑐᑎᑦ ᓄᓇᕕᒻᒥ 
ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓᓐᓂᑦ, 
ᐃᒻᒥᑯᐊᕐᑎᑐᑦ ᐃᑲᔪᕐᓯᔭᐅᒍᒪᒍᑎᒃ ᑮᓇᐅᔭᑎᒍᑦ 
ᐱᑎᑕᐅᒍᓐᓇᓲᑦ $2500-ᓂᒃ, ᐊᒻᒪᓗ ᐃᒻᒥᒎᕐᑎᑐᑦ 
ᐃᑲᔪᕐᓯᔭᐅᒍᒪᒍᑎᒃ ᑮᓇᐅᔭᑎᒍᑦ ᐱᑎᑕᐅᒍᓐᓇᓲᒍᑎᓪᓗᒋᑦ 
$5000-ᓂᒃ. ᖃᕆᑕᐅᔭᑎᒍᑦ ᐆᒥᖓ ᑕᑯᓇᓱᐊᕈᓐᓇᑐᑎᑦ 

ᐊᐅᒫᒡᒌᕕᐅᑉ ᑕᑯᒥᓇᕐᑐᓕᐅᕐᑎᓂᒃ/ᑐᓴᕐᓂᑐᓕᐅᕐᑎᓂᒃ 
ᑮᓇᐅᔭᑎᒍᑦ ᐃᑲᔪᕐᓯᓂᕆᓲᖓ

ᐱᓇᓱᐊᕋᑦᓴᐅᒐᔭᓐᖑᐊᑐᓂᒃ ᑐᒃᓯᕋᕐᓂᖅ 
ᑕᑯᒥᓇᕐᑐᓕᐅᕐᓂᒧᑦ ᑐᓴᕐᓂᑐᓕᐅᕐᓂᒧᑦ 
ᐅᕘᓈᕐᑎᓗᒍ: ᓄᑖᖅ ᐊᑌᓐᓇᓚᖓᓕᕐᓱᓂ 
ᑕᑯᑦᓴᐅᑎᑦᓯᓂᖅ ᓄᓇᖃᕐᖄᓯᒪᔪᑦ 
ᑕᑯᒥᓇᕐᑐᓕᐊᕆᓯᒪᔭᖏᓐᓂᒃ the 
Musée de la civilization-ᒥ “ᖃᓄᖅ 
ᑐᑭᖃᕐᑎᑌᑦ ᓄᓇᖃᕐᖄᓯᒪᔪᖅ 2000-ᐁᑦ 
ᐊᕐᕌᒍᖏᓐᓃᓕᕐᑎᓗᑕ?”

ᑐᓴᕋᑦᓭᑦ 
ᖃᐅᔨᔭᐅᓕᐅᒥᑎᑦ  ᓯᒐᓱᐊᕐᓃᓗ

ᑐᒃᓯᕋᕐᓂᖅ 
ᐱᓇᓱᐊᕐᑕᐅᒍᒪᒐᔭᓐᖑᐊ- 
ᑐᓂᒃ

ᑐᑭᓯᒋᐊᒃᑲᓂᕈᒪᑐᐊᕈᕕᑦ ᓂᖏᕐᑎᓯᓂᐅᓲᑦ ᒥᑦᓵᓄᑦ, ᐊᑑᑎᔭᐅᒋᐊᓖᑦ ᒥᑦᓵᓅᑦ ᐃᓱᓕᕝᕖᓗ 
ᒥᑦᓵᓄᑦ: 
http://www.avataq.qc.ca/en/node_189/Aumaaggiivik-Nunavik-Arts-Secretariat/Grant-
Programs 

ᐊᕙᑕᖅ ᑲᒪᒋᔭᖃᓲᒍᒻᒥᔪᖅ ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ ᑮᓇᐅᔭᑎᒍᑦ 
ᐃᑲᔪᕐᓯᔭᐅᓂᕆᓲᖏᓐᓂᒃ, ᑖᓐᓇᓗ ᒪᕐᕈᐃᓕᕿᖓᑦᓱᓂ, ᐁᑉᐹ ᐅᖄᔪᖅ ᐃᓄᓕᒫᓄᑦ 
ᑕᑯᓐᓇᐅᔮᕐᑕᐅᓂᕐᒥᒃ ᐁᑉᐹᓗ ᐃᒻᒥᑯᐊᕐᑎᑐᓄᑦ ᐃᒻᒥᒍᐊᕐᑎᑐᓄᓪᓘᓃᑦ ᐱᓇᓱᐊᕈᒪᔪᓄᑦ 
ᑕᑯᒥᓇᕐᑐᓕᐅᕐᓂᒥ ᑐᓴᕐᓂᑐᓕᐅᕐᓂᒥ. ᖃᐅᔨᒪᒋᐊᒃᑲᓂᕋᑦᓭᑦ ᑖᑦᓱᒧᖓ ᓂᖏᑎᑦᓯᓂᐅᓲᒧᑦ 
ᐃᓚᐅᒻᒥᔪᑦ ᑕᑉᐱᑲᓂ ᖃᕆᑕᐅᔭᑎᒍᑦ ᑕᑯᒋᐊᕐᕕᐅᒍᓐᓇᑐᒥ; ᑮᓇᐅᔭᕐᑖᕋᓱᐊᕐᓂᐅᑉ 
ᐃᓱᓕᕝᕕᖓ ᒫᑦᓯ 31, 2013.

ᑯᐯᒻᒥ ᑕᑯᒥᓇᕐᑐᓕᐅᕐᑏᑦ/ᑐᓴᕐᓂᑐᓕᐅᕐᑏᑦ ᑐᕐᖃᑕᕐᕕᖓ 
(CALQ) ᐊᒻᒪᓗ ᑯᐯᒻᒥ ᑕᑯᔭᒐᖃᕐᕕᒃ ᐱᒋᐊᕐᑎᓯᓛᕐᓂᐊᑑᒃ 
ᐱᓕᐅᑦᔨᐅᑎᓂᕐᒥᒃ ᐃᓂᕐᓯᔪᖃᓛᕐᓂᐊᑎᓪᓗᒍ 
ᐱᖓᓱᐃᓂᒃ ᐱᓇᓱᐊᕐᑕᕕᓂᕐᓂᒃ ᖃᐅᔨᔭᐅᑎᑕᐅᒐᔭᕐᓱᑎᒃ 
ᑲᑐᑦᔨᖃᑎᒋᓗᒍ ᐊᕐᕌᒍᖏᓐᓃᓕᕐᑎᓗᑕ ᐃᓱᒪᑐᐊᖃᕐᓱᓂ 
ᓄᓇᖃᕐᖄᓯᒪᔪᓂᒃ ᐸᕐᓇᑕᐅᒪᑦᓱᓂ 2013 ᐅᑭᐊᑦᓴᖓᓐᓂ. 
ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᑦ 
ᑐᓂᔨᒍᓐᓇᑐᑦ ᖃᓄᐃᑦᑐᑐᐃᓐᓇᓯᐊᓂᒃ ᖃᕆᑕᐅᔭᑎᒍᑦ 
ᑕᑯᓐᓇᕋᑦᓴᓕᐊᕕᓂᕐᓂᒃ ᐃᓂᕐᑕᕕᓂᕐᓂᒃ ᐊᒡᒐᒧᓪᓘᓃᑦ 
ᐃᓂᕐᑕᕕᓂᕐᓂᒃ, ᑕᕐᕋᓕᔮᓕᐊᕕᓂᕐᓂᒃ ᑕᑯᓐᓇᕋᑦᓴᓕᐊᕕᓂᕐᓂᓗ. 
ᑕᒪᑦᓱᒧᖓ ᐃᓕᒐᓱᐊᖁᔭᐅᒐᔭᓐᖑᐊᑐᑦ 
ᐱᔪᓐᓇᑐᓪᓚᕆᐅᑦᓱᑎᒃ ᓄᓇᖃᕐᖄᓯᒪᔪᑦ ᑕᑯᒥᓇᕐᑐᓕᐅᕐᑏᑦ, 
ᑐᓴᕐᓂᑐᓕᐅᕐᑏᑦ ᐊᑐᐊᒐᓕᐅᕐᑏᑦ. ᑐᑭᓯᒋᐊᒃᑲᓂᒍᒪᒍᕕᑦ 
ᓂᖏᕐᑎᓯᓂᐅᓲᑉ ᒥᑦᓵᓄᑦ, ᒪᓕᒐᐅᒋᐊᓖᑦ ᒥᑦᓵᓄᑦ, 
ᓂᕆᐅᓐᓂᒋᒋᐊᓕᑉᐱᓗ ᒥᑦᓵᓄᑦ, ᖃᕆᑕᐅᔭᒥ ᑕᑯᓇᓱᐊᕐᓗᑎᑦ 
ᐅᕙᓂ: 
http://www.calq.gouv.qc.ca/artistes/autochtones_en.htm 

ᐃᓕᓴᐱ ᐃᓚᒋᔭᐅᕗᖅ ᓄᓇᕕᒻᒥᐅᓄᑦ ᐱᓪᓚᕆᐅᖃᑕᐅᑦᓱᓂ 
ᑐᓴᕐᓂᔮᕐᑎᓯᔨᐅᑦᓱᓂ, ᓄᑖᖅ ᑐᓴᕐᓂᔮᕋᑦᓴᓕᐊᕕᓂᖓ “Travel-
ling Love”, ᓂᐅᕕᐊᑦᓴᐅᓯᓚᐅᔪᕗᖅ 2012 ᐅᑭᐊᑦᓴᖓᓐᓂ 
ᐅᓪᓗᒥᓗ ᓂᐅᕕᐊᕆᔭᐅᒍᓐᓇᓕᕐᓱᓂ. ᑖᓐᓇ ᑐᓴᕐᓂᔮᕋᑦᓴᖅ 
ᓱᕐᖁᐃᑐᒥᒃ ᑐᓴᕐᓂᑐᐊᐱᐅᓛᕐᑐᖅ ᓯᕗᓪᓕᕆᓚᐅᔪᔭᒥᑎᑐᑦ, 
ᑐᓵᒋᐊᖅ ᐊᓕᐊᓇᕐᑐᖑᐊᒍᑦᓱᓂ ᕿᑦᑌᖓᓇᕐᓱᓂᓗ. ᐃᓕᓴᐱ 
ᑕᑯᓐᓇᐅᔮᕐᑕᐅᓗᓂ ᐃᓐᖏᓗᑦᑖᕆᐊᕐᑐᓯᒪᓛᕐᓂᐊᑐᖅ ᓂᐅ 
ᔪᐊᒃ-ᒥ ᔭᓄᐊᕆ 10, 11, 12, 2013-ᒥ. 

ᕿᑲᓐᖏᑐᖅ ᓇᓪᓕᓂᖅ,
ᐃᓕᓴᐱ ᐁᓯᒃ
Elisapie, “Travelling Love” 
(©ᐊᑦᔨᓕᐅᕆᔪᕕᓂᖅ Raphaël Ouellet)

“ᓇᓪᓕᓂᖅ ᓇᒻᒥᓂᕆᔭᐅᒍᓐᓇᔭᖏᑦᑐᖅ. ᑌᒪᓐᖓᓕᒫᑐᐃᓐᓇᖅ 
ᐊᐅᓚᓲᖅ, ᑰᑐᐃᓐᓇᓯᐊᕐᓱᓂ. ᑌᒣᓕᒐᓱᐊᕐᖁᖓ “Travelling 
Love”-ᓚᓕᑐᐊᕋᒪ .” –ᐃᓕᓴᐱ ᐁᓯᒃ



ᓵᓚᖃᐅᑎᓪᓚᕆᐊᓗᐃᑦ!
ᐅᓂᒃᑳᑐᐊᖅ ᓇᓪᓕᑐᐃᓐᓇᖓᐅᒍᓐᓇᐳᖅ ᐃᓄᐃᑦ 
ᐱᐅᓯᖓᓂᑦ ᐱᓯᒪᔫᓗᓂ. ᐆᑦᑑᑎᒋᓐᖑᐊᓗᒍᑦ ᐅᓇ: ᐃᖃᓗᒃ 
ᓇᑉᐹ, ᐅᕝᕙᓘᓐᓃᑦ ᓗᒫᖅ. ᐊᒥᓲᒻᒪᑕ ᐅᓂᒃᑲᐅᓰᑦ, ᐃᑦᓴᓂᑌᑦ 
ᖃᒻᒥᓂᑕᐅᓂᕐᓭᓗ ᐊᑐᕐᑕᐅᒍᓐᓇᒥᔪᑦ, ᐅᓇ ᐱᐅᔫᒐᔭᕐᑐᖅ: 
ᐅᓂᒃᑲᐅᓯᕐᑕᓯᓗᒍ ᐱᓕᐅᑦᔨᒍᑕᐅᔪᖅ.

ᐃᓄᓐᓄᑦ ᐅᕕᒐᕐᑐᓄᑦ ᐃᓕᖓᔪᖅ ᐊᕙᑎᓂᒃ ᒥᑦᓯᑎᓄᓪᓗ 
ᐅᑭᐅᓕᓐᓄᑦ. ᓴᓇᐅᒐᕐᓂᐊᑎ ᖃᐅᔨᑎᑦᓯᐊᓗᒍ ᐅᕕᒐᕐᑐᓄᑦ 
ᓵᓚᓐᓃᒐᓱᐊᕈᑎᐅᓂᖓᓂᒃ. ᐅᕕᒐᕐᑑᒐᓗᐊᕈᓂ ᐃᓄᒻᒪᕇᑦ 
ᓴᓚᓐᓃᒐᓱᐊᕈᑎᖏᓐᓄᑦ ᐃᓚᐅᖔᕈᓐᓇᒥᔪᖅ ᑕᒪᒃᑮᒍᓐᓀᓗᓂ 
ᑭᓯᒥ. ᐅᕕᒐᕐᑐᓅᕐᑐᓭᑦ ᓵᓚᓐᓃᒍᑏᑦ ᐃᓚᒋᐊᕐᑕᐅᒪᑕ 
$2000.00-ᓄᑦ ᖁᔭᒋᕙᕗᑦ ᐅᓇ ᓂᐅᕕᕐᕕᖁᑎᖓ ᓄᓇᒥᑦ-
ᒥᒃ ᐊᑎᓕᒃ ᔨᓂᕙᐅᑉ ᓄᓇᖓᓂᒥᐅᑕᖅ.

2013-ᒥ ᐃᓚᒌᓴᐅᑉ ᓴᓇᓐᖑᐊᓕᐅᑦᔨᑎᑦᓯᓂᖓ: 
ᐅᓂᒃᑳᑐᐊᕐᓃᑐᓂᒃ

ᐊᐅᒫᒡᒌᕕᒃ - ᓄᓇᕕᒻᒥ ᑕᑯᒥᓇᕐᑐᓕᐅᕐᑏᑦ, ᑐᓴᕐᓂᑐᓕᐅᕐᑏᑦ 
ᐊᑐᐊᒐᓕᐅᕐᑏᓗ ᑐᕐᖃᑕᕐᕕᖓᑦ

ᐱᓕᐅᑦᔨᕋᕐᓂᖅ

ᓵᓚᓐᓃᓕᐅᑦᔨᓂᐅᑉ ᒪᓕᒐᖏᑦ
•	 ᓇᐅᑐᐃᓐᓇᖅ ᓄᓇᕕᒻᒥᐅᖅ ᐃᓅᑐᐊᕈᓂ ᓴᓇᐅᒐᕐᑎᐅᓗᓂ ᑕᕝᕙᓂ 	 	 	
 ᐱᓕᐅᑦᔨᖃᑕᐅᒍᓐᓇᑐᖅ.
•	 ᐃᓄᒃ ᐊᑕᐅᓯᕐᒥᒃ ᓵᓚᓐᓃᒐᓱᐊᕈᑎᖃᕈᓐᓇᑐᖅ.
•	 ᐱᓕᐅᑦᔨᒍᑏᑦ ᓇᓪᓕᑳᕐᑕᐅᒍᒫᕐᓂᐊᐳᑦ ᓴᓇᒪᑦᓯᐊᓂᖏᑦ ᑕᑯᒥᓇᕐᓂᖏᓪᓗ ᐃᓱᒪᒋᓗᒋᑦ.
•	 ᐱᓕᐅᑦᔨᒍᑎᒃ ᑖᓐᓇᐅᓗᓂ ᐅᐊᕈᑦᓯᓗᒍᓘᓐᓃᑦ ᐱᔭᐅᒍᓐᓇᐳᖅ.	ᖁᓪᓕᓴᔭᐅᒍᓐᓇᑐᖅ,		
 ᓇᑦᔫᒍᓐᓇᑐᖅ, ᑑᒑᕕᓂᐅᒍᓐᓇᑐᖅ ᐊᓯᖓᐅᒍᓐᓇᒥᑦᓱᓂ ᓄᓇᕕᒻᒥᑦ ᐱᔭᕕᓂᐅᓚᐅᕈᓂ.
•	 ᑭᓪᓕᕆᔭᐅᓂᐊᕐᑐᖅ ᐃᓱᓕᕝᕕᖓᓄᑦ ᐱᓕᐅᑦᔨᓂᐅᓂᐊᕐᑑᑉ ᒫᑦᓯ 15,	2013.
•	 ᓵᓚᓐᓃᔪᕕᓃᑦ ᐅᖃᕐᑕᐅᒍᒫᕐᓂᐊᐳᑦ 2013-ᒥ ᑲᑎᒪᓂᒻᒪᕆᒻᒥ.
•	 ᐅᕕᒐᕐᑐᓂᓘᓐᓃᑦ ᐃᓄᒻᒪᕆᓐᓂᓘᓐᓃᑦ ᑖᒃᑯᐊ ᐊᒡᒍᑕᐅᒪᒻᒪᓃᒃ ᐃᓕᒃᑰᑎᕐᓱᒋᒃ ᑌᒪ 	
 ᐃᑭᓗᐊᕐᓂᐸᑕ ᓇᓪᓕᖓ ᑕᒐ ᓯᕕᑦᑐᕆᐊᕐᑕᐅᒐᔭᕐᑐᖅ ᐃᓄᒻᒪᕇᑦ ᐱᓕᐅᑦᔨᒍᑎᓕᐊᖏᑦ  
 ᐃᑭᓗᐊᕐᓂᐸᑕ ᐅᕕᒐᕐᑐᐃᓘᓐᓃᑦ ᐃᑭᓗᐊᕐᓂᐸᑕ ᓈᒻᒪᓯᓐᖏᓂᖏᓐᓂ ᐅᓄᕐᓂᖏᑦ.

ᐃᒣᓕᖓᕗᖅ ᐱᓕᐅᑦᔨᒍᑎᒃ ᓂᐅᕐᕈᑎᒋᓗᒍ ᑯᐊᐸᒃᑯᑎᒍᑦ ᑐᔫᑎᐅᓗᓂᓗ ᐃᓚᒌᓴᒧᑦ. 
ᓴᓇᐅᒉᑦ ᓂᐅᕐᕈᑎᒋᒋᐊᕐᑐᓗᒍ ᑯᐊᐸᒃᑯᓄᑦ ᐱᐅᓯᐅᕙᑦᑐᑯᑦ, ᖃᐅᔨᑎᑦᓯᐊᓗᒍ 
ᓴᓇᐅᒐᕐᓂᐊᑎ ᐱᓕᐅᑦᔨᒍᑎᐅᑐᐊᕐᐸᑦ. ᐃᓱᓕᕝᕕᓴᖓ ᐅᓪᓗᖅ ᒫᑦᓯ 15, 2013. ᓵᓚᓐᓃᔪᕕᓃᑦ 
ᐅᖃᕐᑕᐅᒍᒫᕐᓂᐊᑐᑦ 2013-ᒥ ᑲᑎᒪᓂᒻᒪᕆᒻᒥ. 

ᐃᓄᒻᒪᕆᓐᓄᑦ ᑐᕌᕐᑐᑦ
ᓯᕗᓪᓕᐹᒧᑦ: $2500.00
ᑐᖓᓕᐊᓄᑦ: $1250.00 
ᐱᖓᔪᐊᓐᓄᑦ: $750.00 

ᐅᕕᒐᕐᑐᓄᑦ ᑐᕌᕐᑐᑦ
ᓯᕗᓪᓕᐹᒧᑦ: $1100.00
ᑐᖓᓕᐊᓄᑦ: $900.00
ᐱᖓᔪᐊᓐᓄᑦ: $500.00

2009 ᐅᐱᕐᖓᓴᖓᓂ, ᐊᕙᑕᖅ ᐱᐅᓯᑐᖃᓕᕆᕕᒃ 
ᓇᑉᐯᓚᐅᔪᕗᖅ ᓄᑖᒥᒃ ᐱᒍᑦᔨᕕᒻᒥᒃ ᐊᑎᓕᒻᒥᒃ 
ᐊᐅᒫᒡᒌᕕᒻᒥᒃ, ᑖᓐᓇ ᓄᓇᕕᒻᒥᐅᑦ ᓴᓇᓐᖑᐊᑏᑦ, 
ᐃᓐᖏᖑᐊᕐᑏᑦ, ᐊᓪᓚᖑᐊᕐᑏᑦ ᐊᑐᐊᒐᓕᐅᕐᑏᓗ 
ᑐᕐᖃᑕᕐᕕᖓ. ᐱᒋᐊᕐᑎᑕᐅᓚᕿᑦᓱᓂ 
ᑮᓇᐅᔭᖃᕐᑎᑕᐅᓂᑯᒥᓄᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓐᓄᑦ, ᑲᑎᕕᒃ ᓄᓇᓕᓐᓂ ᐱᕙᓪᓕᐊᑎᑦᓯᔨᖏᓐᓄᑦ, 
ᒪᑭᕝᕕᒃ ᑯᐊᐳᕇᓴᒧᑦ ᐊᒻᒪᓗ ᑯᐯᒻᒥ ᐃᓕᓐᓂᐊᕕᕐᔪᐊᑦ 
ᓄᓇᓖᓪᓗ ᐱᓇᓱᖃᑎᒌᓐᓂᕆᓲᖓᓄᑦ, ᐊᐅᒫᒡᒌᕕᒃ 
ᓴᕐᕿᑎᑕᐅᓚᕿᓯᒪᕗᖅ ᖃᐅᔨᔭᐅᑎᑦᓯᕙᓪᓕᐊᒐᓱᐊᕐᓂᒥᒃ 
ᐱᕙᓪᓕᐊᔭᐅᓂᖓᓂᒃ ᓄᓇᕕᒻᒥ ᓴᓇᓐᖑᐊᓂᐅᑉ, 
ᐃᓐᖏᖑᐊᕐᓂᐅᑉ, ᐊᓪᓚᖑᐊᕐᓂᐅᑉ ᐊᑐᐊᒐᓕᐅᕐᓂᐅᓗ, 
ᑫᓪᓗᑐᐃᒐᓱᐊᕐᓱᓂᓗ ᑮᓇᐅᔭᓕᐅᕋᓱᐊᕐᓂᒧᑦ ᐱᕙᓪᓕᐊᓂᕐᒥᒃ 
ᓴᕐᕿᑎᑦᓯᓗᓂᓗ ᐊᑯᓃᕐᑐᑎᒍᑦ ᐱᓇᓱᒐᐅᒍᓐᓇᑐᓂᒃ 
ᓄᓇᕕᒻᒥ ᓴᓇᓐᖑᐊᓂᕐᓂ, ᐃᓐᖏᖑᐊᕐᓂᓂ, ᐊᓪᓚᖑᐊᕐᓂᓂ 
ᐊᑐᐊᒐᓕᐅᕐᓂᓂᓗ ᐊᒻᒪᓗ ᐱᐅᓯᑐᖃᕐᓅᓕᖓᔪᓂᒃ.

ᐊᐅᒫᒡᒌᕕᒃ - ᐃᓄᒃᑎᑑᕐᓱᓂ ᐊᑎᕆᔭᐅᔪᖅ ᐃᒫᒃ ᑐᑭᖃᕐᓱᓂ: «ᐊᐅᒫᐱᐅᑉ ᐱᒋᐊᕐᓂᓕᒍᑎᖓ» 
- ᓴᐳᑦᔨᓯᒪᓲᖅ ᓴᓇᓐᖑᐊᑎᓂᒃ, ᐃᓐᖏᖑᐊᕐᑎᓂᒃ, ᐊᓪᓚᖑᐊᕐᑎᓂᒃ ᐊᑐᐊᒐᓕᐅᕐᑎᓂᓗ 
ᖃᓄᑐᐃᓐᓇᓕᒫᑦᓯᐊᖅ ᐱᓇᓱᐊᕈᒪᔭᖏᓐᓂᒃ (ᑕᑯᒥᓇᕐᑐᓕᐅᕐᓂᑎᒍᑦ, ᑐᓴᕐᓂᔮᕐᑎᓯᓂᑎᒍᑦ, 
ᑕᑯᓐᓇᕋᑦᓴᓕᐅᕐᓂᑎᒍᑦ, ᐊᑐᐊᒐᓕᐅᕐᓂᑎᒍᑦ, ᐅᓂᒃᑳᑐᐊᓕᐅᕐᓂᑎᒍᑦ ᐊᓯᖏᑎᒍᓪᓗ).
ᖁᕝᕙᑎᒋᐊᕐᐸᓱᒋᑦ ᑕᒪᑐᒨᓇ ᐱᓇᓱᐊᕐᓂᕆᓲᖏᑦ ᑕᑯᒥᓇᕐᑐᓕᐅᕐᓂᑎᒍᑦ ᑮᓇᐅᔭᓂᒃ 
ᓂᖏᕐᑎᑕᐅᕙᑦᑎᓗᒋᑦ ᐃᓕᓐᓂᐊᕆᐊᓕᓪᓗᑯᐊᐱᖏᓐᓂᓗ ᐃᓕᓐᓂᐊᑎᕙᑦᓱᒋᑦ.
ᐊᐅᒫᒡᒌᕕᒃ ᓴᓇᓐᖑᐊᑎᓂᒃ, ᐃᓐᖏᖑᐊᕐᑎᓂᒃ, ᐊᓪᓚᖑᐊᕐᑎᓂᒃ ᐊᑐᐊᒐᓕᐅᕐᑎᓂᓗ 
ᓅᓯᒪᑫᓐᓇᑎᑦᓯᓲᒍᒻᒥᔪᖅ ᖃᐅᔨᔭᐅᓕᐅᒥᑎᒋᐊᕐᓱᒍ ᑕᑯᒥᓇᕐᑐᓕᐅᕐᑎ, 
ᑐᓴᕐᓂᑐᓕᐅᕐᑎᓘᓐᓃᑦ, ᓴᐳᑦᔨᓯᒪᕙᑦᓱᓂᓗ ᓇᑉᐸᑎᕐᑕᐅᓂᖏᓐᓂᒃ ᓄᓇᓕᓐᓂ ᐃᓪᓗᕈᐊᑦ 
ᐱᓇᓱᕝᕕᒋᔭᐅᕙᓐᓂᐊᑎᓪᓗᒋᑦ ᓴᓇᓐᖑᐊᑎᓄᑦ, ᐃᓐᖏᖑᐊᕐᑎᓄᑦ, ᐊᓪᓚᖑᐊᕐᑎᓄᑦ 
ᐊᑐᐊᒐᓕᐅᕐᑎᓄᓗ ᖃᐅᔨᔭᐅᓕᐅᒥᑎᒋᐊᕐᓱᒋᑦ ᐱᓇᓱᐊᓲᖏᑦ ᓄᓇᕕᒻᒥ ᓄᓇᕕᐅᓪᓗ ᓯᓚᑖᓂ.
ᐊᐱᕐᓲᑎᑦᓴᖃᕈᕕᑦ ᐅᖃᐅᓯᑦᓴᖃᕈᕕᓪᓘᓃᑦ ᐊᐅᒫᒡᒌᕕᐅᑉ ᒥᑦᓵᓄᑦ: 
ᐅᖄᓚᓗᑎᑦ ᐅᕗᖓ: 514-989-9031, ᐅᐃᒍᖓ 246
ᐅᕗᖓᓘᓐᓃᑦ ᐊᑭᓕᕆᐊᑐᓐᖏᑐᒧᑦ: 1-800-361-5029 
ᐅᕝᕙᓘᓐᓃᑦ ᖃᕆᑕᐅᔭᑎᒍᑦ ᐊᓪᓚᓗᑎᑦ ᐅᕗᖓ: aumaaggiivik@avataq.qc.ca

Avataq Cultural Institute
4150, Ste. Catherine West
Suite 360
Westmount, Qc, H3Z 2Y5

Tel : (514) 989-9031
Toll free : 1-800 361-5029
Fax : (514) 989-8789
www.avataq.qc.ca

